Leonardo Da Vinci (3)

Ganet e oa bet e Vinci, ur gêriadenn vihan e-kichen Firenze (Florence) e bro Itali. 

Anavezet eo evel livour. Met barrek e oa war meur a dra all : ar medisinerezh, ar sevel mekanikoù,  ar skulterezh … Un den den kurius-kenañ e oa.

E 1468 e oa aet da zeskiñ tresañ, livañ ha skultañ e atalier an aotrou Del Verrochio, e Firenze. 17 bloaz e oa. Kalz a draoù en deus desket digant e vestr. Deuet e oa da vezañ barrekoc'h evitañ zoken ! 

Ul livour hag un tresour brudet :

Mona Lisa eo oberenn anavezetañ Leonardo Da Vinci. E galleg e vez lavaret La Joconde anezhi. Prenet e oa bet gant Frañsez kentañ, Roue ar Frañs. 
E mirdi al Louvre, e Pariz,  emañ.




	



Ne chom nemet 15 livadur graet gant Leonardo Da Vinci. Kalz tresadennoù a chom avat. Tresañ a rae kalz a-raok sevel un daolenn.


	
[image: http://www.repro-tableaux.com/kunst/leonardo_da_vinci/Frauenkopf.jpg]



Un den desket diwar-benn korf mab-den 

Ur mailh e oa da dresañ korfoù loened ha tud. Tresañ a rae kement kigenn, askorn en un doare resis-kenañ. 





Un ijinour 
	



Treset en deus kalz mekanikoù met ar bras anezho n'int ket bet savet en e amzer. Treset en doa un askell-dro hag un oto zoken. Evit tresañ un doare avion en doa kopiet stumm divaskell al lapoused.

Lod eus ar mekanikoù inventet gantañ a zo bet savet nevez zo e mirdi Amboise.

